
Сабота, 3 октомври 2026

КАКО ДА ДОПРЕМЕ ДО ЛУЃЕТО 
СО ЕВАНГЕЛИЕТО

Лука 10,25-37
„И ете, еден учител на законот стана да го искушува и Го 

праша: Учителе што треба да направам, за да наследам ве-
чен живот? А тој му рече: Што е запишано во законот? Како 
читаш? А тој одговори и рече: Љуби го Господа со сето свое 
срце, и со сета своја сила и со својот ум ; и својот ближен ка-
ко самиот себеси! Му рече: Право одговори! Прави го тоа и 
ќе живееш ! Но, тој сакајќи да се оправда, Го праша Исуса: А 
кој е мојот ближен? Исус одговори и рече: Еден човек, слегу-
ваше од Ерусалим во Ерихон; и налета на разбојници кои го 
соблекоа и ранија; го оставија полумртов и си отидоа. А 
случајно по патот слегуваше еден свештеник, и кога го виде,  
помина на спротивната страна. Исто така и еден левит кога 
дојде на тоа место, погледна и премина на другата страна. А 
еден патник Самарјанец дојде до него  и кога го виде, се со-
жали. Му се приближи , му ги полеа раните со масло и вино 
и му ги преврза; потоа го качи на своето добиче, го однесе 
во гостилницата и се погрижи за него. Утредента извади два 
динарии и му ги даде на гостилничарот и рече : Погрижи се 
за него, и ако потрошиш повеќе, ќе ти платам на враќање. 
Што мислиш, кој од тие тројца му беше ближен на оној, кој 
попадна среде разбојниците? А тој рече: Оној кој му покажа 
милост. Исус му рече: Оди и ти прави така!“

Евангелизмот е за секој верник. Секој може да допре до 
другите и да им зборува за Христа. Денес сакам преку 
параболата за милостивиот Самарјанец да го прикажам 
процесот кој едноставно се користи во освојувањето луѓе 
за Христа.

1.	 Прв чекор - отворете ги очите
A. Во нашиот цитат од Светото Писмо наишле три лич-

ности и виделе како некој човек лежи покрај патот.



3

мисионски проповеди

Б. Самарјанецот бил третата личност која го видела.
В. Ако ги отворите очите, многу лесно можете да про­

најдете некој кој има потреба.
Г. Уште е полесно да се пронајде некој кому му е потре-

бен Христос.
Д. Премногу често сме виновни што носиме темни очила.
Ѓ. Минуваме покрај оние кои се повредени како вооп-

што да не сме ги забележале.
Е. Тоа може да се очекува од светот, но не и од црквата.
Ж. Ние треба да бидеме трагачи.
З. Лука 19,10 вели дека Исус дошол да ги најде и спаси 

оние кои се загубени.
Ѕ. Ние треба да го правиме истото.
И. Само треба да ги отворите очите и намерно да ги по-

барате загубените и повредените.
Ј. Црквата има најголема вест на светот и ќе ја раскаже 

некому само ако тој случајно влезе во зградата.
К. Ако сакаме да ги освојуваме луѓето, ќе мораме да ги 

отвориме очите и да ги побараме.

2.	 Втор чекор - Отворете го срцето
A. Самарјанецот, како и свештеникот и Левитот, го ви-

деле човекот во неволја, но само тој имал сочувство.
Б. Писмото вели дека се сожалил на човекот.
В. Ние мораме нашиот евангелизам да го направиме личен.
Г. Тоа не  е нешто што треба да го правиме само поради 

бројките, туку поради повикот на срцето.
Д. На овој свет постојат работи кои ме доведуваат до сол-

зи.
Ѓ. Но најбргу го прави тоа сочувството.
Е. Што ќе се каже за црквата ако нема искрена грижа за 

загубените или повредените?
Ж. Денешната црква често е исполнета со вознемирени 

срца. Луѓето се плашат да ги покажат своите чувства.
З. Се плашат да покажат каков било знак кој би можел 

да се смета за слабост. Каква трагедија.
Ѕ. Тоа често нё спречува да го отвориме срцето за оние кои 

се повредени.
И. Ако сакаме да освојуваме луѓе, мораме не само да ги 

отвориме нашите очи туку да ги отвориме и нашите срца, и да 
дозволиме Божјата волја да го опфати светот околу нас.

3. Трет чекор - Отворете ги рацете
A. Самарјанецот ги отворил очите и го видел човекот во 

неволја. Го отворил срцето и се сожалил на него. Тој му ја по-
дал својата рака на овој човек и му помогнал.

Б. Јаков 2,15.16: «Ако на пример, братот и сестрата се голи 
или немаат што да јадат и некој од вас им каже: Одете во мир, 
грејте се и наситете се, а не им ги задоволите телесните потре-
би, што помага?»

В. Исус никогаш не функционирал така. Тој се движел меѓу 
«грешниците» со отворени очи, отворено срце и отворени 
раце.

Г. Ако сакаме да бидеме успешни во освојување на луѓето за 
Божјото царство, ќе мораме да го правиме истото.

Д. Ќе мораме да ги отвориме рацете и да ги дочекаме оние 
кои имаат потреби.

Ѓ. Тоа се оние чиј живот е полн со грев.
Е. Тогаш можеме со нив да ја поделиме „Живата вода“ и „Ле-

бот на животот“ кој како верници нё одржува секој ден.
Ж. Ќе мораме тоа да го направиме лично, што значи дека 

мораме да дејствуваме како поединци.
З. Како црква, можеме да делуваме преку службите, а како 

верници можеме да дејствуваме со сопствените раце.
Ѕ. Кога ќе почнеме да ги досегнуваме луѓето со отворени 

раце и со срце кое сочувствува, ќе успееме во тоа.
И. Колку од вас наишле на луѓе на кои им е потребен Господ?
Ј. Колкумина од вас чувствувале тежина во срцето поради 

тоа?
К. Колкумина од вас ја пoдале раката лично да го споделат 

она што Христос може да го направи?

Л. За да бидете успешни, морате да ги правите овие три ра-
боти. Ако направите помалку од тоа, ќе доживеете неуспех.

М. Како ќе одговорите на пораката ова утро? Можете да ја 
занемарите или можете да ја прифатите. Едното е правилно, а 
другото е погрешно. Како и да е, вие ќе стоите еден ден пред 
Господа и ќе дадете одговор. Дали освојувате луѓе за Божјето 
царство?

Сабота, 7 ноември 2026

МУДРИ КАКО ЗМИИ И БЕЗОПАСНИ КАКО ГУЛАБИ

Матеј 10,11-16.
„А кога влезете во некој град или село, распрашајте се кој е 

достоен во него; и останете таму додека не отидете од него. А 
кога ќе влезете во домот, поздравете го. И ако навистина куќата 
биде достојна, вашиот мир нека ви се врати вам. И ако некој 
не ве прими, ниту ги послуша вашите зборови, кога излегува-
те од таа куќа или град истресете го правот од вашите нозе. 
Вистина ви велам дека полесно ќе и биде на Содомската и Го-
морската земја во судниот ден отколку на тој град. Ете, јас ве 
испраќам како овци меѓу волци ; затоа бидете мудри како змии 
и безопасни како гулаби.“

Дозволете ми да ви поставам едно прашање: Кога ќе помис-
лите на змии, дали размислувате за нивните позитивни или 
негативни особини?

Еве уште едно прашање: Кога ќе кажеме дека некој е змија, 
дали тоа е комплимент? Не е, тоа е навреда, зар не?

Но верувале или не, змиите имаат и некои добри особини.
Денес ќе зборуваме за библискиот извештај за тоа како Исус 

ги испраќа 12-мината апостоли и ги обучува како да бидат ми-
сионери.

Тој им дава упатства додека се подготвуваат лично да ја до-
живеат службата да им ја носат на другите добрата вест за Хри-
ста.

Во првите неколку стихови од оваа глава, Тој им зборува 
што да понесат со себе и каде да одат, а сега им кажува како да 
одат и како да се однесуваат кон луѓето што ќе ги сретнат.

Матеј 10,11-16: „А кога влезете во некој град или село, 
распрашајте се кој е достоен во него; и останете таму додека 
не отидете од него. А кога ќе влезете во домот, поздравете го. 
И ако навистина куќата биде достојна, вашиот мир нека ви се 
врати вам. И ако некој не ве прими, ниту ги послуша вашите 
зборови, кога излегувате од таа куќа или град истресете го пра-
вот од вашите нозе.Вистина ви велам дека полесно ќе и биде 
на Содомската и Гоморската земја во судниот ден отколку на 
тој град. Ете, јас ве испраќам како овци меѓу волци ; затоа би-
дете мудри како змии и безопасни како гулаби.“

Постојат некои поуки кои овде можеме да ги научиме од 
Исуса и ова утро сакам да се насочам на тоа.

Можеме да извлечеме три поуки од кои сите можеме да 
имаме корист, кои ќе ви помогнат на вас како поединци и на 
црквата како целина, да бидеме поуспешни во работата што 
Исус ни ја дал - да бидеме Негови амбасадори.

Еве ја првата поука:
- Некои ќе ја прифатат пораката, а некои не. Тоа е основен 

заклучок на стиховите од 11-15.
- Не сакаат сите да слушаат за Исуса!
Постојат различни причини за тоа. Некои не веруваат дека 

им е потребен Спасител, бидејќи никогаш не биле доволно 
„лоши“ за да одат во пеколот, или биле доволно „добри“ за да 
одат на небо.

Некои се одвратени од страна на таканаречените христијани 
кои даваат многу лош пример и не сакаат да имаат каква било 
врска со Исуса или со оние кои Го претставуваат. Можно е себе-
си да се сметаат за „религиозни“ и мислат дека тоа е доволно и 
дека не мораат својата лична вера да ја стават во Христа.

Можеби се муслимани, Евреи, будисти или нешто друго, и  
веруваат во тоа и затоа не се заинтересирани за Исуса.

Но каква и да е причината, фактот кој важел во Исусово 

време важи и денес: Некои не Го сакаат.
Па, тогаш кој е одговорот? Работете со оние кои Го сакаат, а  

не се мачете да работете со оние кои не Го сакаат.
Тоа е едноставно.
Треба да го имаме на ум фактот дека Божјиот суд ги очекува 

сите, но посебно оние кои ќе одлучат да не Го сакаат Исуса.
Да се вратиме на 15 стих: „Вистина ви велам: полесно ќе им 

биде на Содом и Гомор во денот на страшниот суд отколку на 
оној град.“

Што се случило со Содом и Гомор? Бог ги збришал од ли-
цето на земјата. Но колку и да е тоа страшно, уште полошо ќе 
им биде на оние луѓе кои ќе го отфрлат Христа.

Ајде сега. за момент да разговараме и за оние кои ја 
прифаќаат добрата вест за Христа.

Тоа се луѓе со кои може да се здружите за да бидете уште 
поуспешни во освојувањето на некое подрачје за Христа.

Тоа се луѓе кои не само што веруваат во пораката туку ги 
поддржуваат работниците. Исус им зборувал дека, додека ја 
носат веста во различни градови, треба да останат кај оние кои 
се отворени кон пораката.

Можете да замислите како се чувствувале апостолите кога 
влегувале во некој град со порака и знаеле дека некои ќе ги 
отфлат, а потоа би пронашле личност која не само што ја 
слушала пораката туку им понудила покрив над главата и храна 
во текот на нивната мисија.

Но поентата на стиховите 11-15 е дека некои ќе ве прифатат 
вас и пораката, а други нема. Бог ќе им суди на оние кои нема да 
ја прифатат.

Во тој контекст можеме да ги погледнеме Исусовите следни 
зборови: 

„Бидете мудри како змии...“
На прв поглед се чини дека Исус им вели на луѓето да бидат 

„превртливи“, „лукави“ или нешто слично.
Еве една дефиниција: „Бирање на мудрите сили на 

расудување на умните и разумните“ (Оксфордски речник)

Тоа не значи „подмолно“ или „лажливо“.
Исус кажал како ќе реагираат некои луѓе на добрата вест за 

Божјето царство: некои ќе ја прифатат, некои не.
Учениците требало да бидат внимателни во начинот на од­

несување кон луѓето каде и да заминуваат. И ние треба да го 
правиме истото.

Дозволете да ви дадам три орудија за успешно пренесување 
на добрата вест, во која било култура, опкружување или вре-
ме:

* Претпазливост
Ова едноставно значи одбегнување на невнимателност.
Нашата ревност и возбуда кон Христа треба да биде урам-

нотежена со помош на претпазливост.
Понекогаш нашето воодушевување може да нё вовлече во 

неволја. Во нашата желба да ги  освојуваме загубените за 
Христа, ние зборуваме и работиме нешто што ги отуѓува и 
брка луѓето, наместо да ги привлекува поблизу до Христа.

Или можеби преземаме непотребни ризици во опасните 
ситуации кои, ако правилно постапиме, не би биле толку 
опасни и би биле многу поуспешни.

Применувањето на претпазливост го чува Исусовиот следбе-
ник од непотребни неволји додека им ја носи пораката на другите.

Дозволете да ви дадам пример на непретпазливост.
Пред неколку години во Бруклин беше започната една 

работа. Нема да опишувам каква беше таа работа, само ќе 
кажам дека ниту еден Исусов следбеник не би можел да 
пронајде причина да оди таму. Тоа беше неморална работа која 
се провлече низ дупките на градскиот закон.

Во црквата имаше двајца луѓе кои сакаа нешто да направат 
во врска со тоа место. Го сакаа Исуса и ги сакаа луѓето, мислеа 
дека ова место е опасно и беа во право.

Смислија план: ќе организираат мала парада во таа улица. Во 
оваа парада ќе има една кочија на чии страни ќе бидат напишани 
опомени дека, ако се дозволи оваа работа да опстане, тоа ќе значи 
смрт за градот.

Кога кочијата би запрела пред одредена зграда, еден од овие 
луѓе би ја проповедал пораката, зборувајќи за судот над оние 
кои се занимаваа со оваа работа.

Кога овие луѓе му раскажаа на својот проповедник за својата 
идеја, тој имаше доволно мудрост да им постави некои 
прашања кои им помогнаа малку повеќе да размислат за ова 
и одлучија да се откажат од таа идеја.

Како што веќе кажав, овие луѓе го сакаа Исуса и ги сакаа 
луѓето. Настапуваа од љубов и ревност поради Христа. Но 
нивните постапки не беа внимателни. 

Исус вели дека ќе имаме доста неволји ако живееме за Него, 
ако им зборуваме на другите за Него и дека не мораме да одиме 
и да бараме неволји.

Еве го второто орудие кое ни е потребно да станеме мудри 
како змии:

* Мудрост
Постојат многу дефиниции за мудроста, но оваа е основна:
Употребувањето на вистинска информација на вистински 

начин.
Тоа значи собирање на информации кои ќе ви помогнат да 

дознаете нешто за личноста или за личностите на кои се оби-
дувате да им зборувате за Христа.

Потоа пристапете на таа личност на начин на кој знаете дека 
тие ќе ве слушаат.

Ајде за момент да се вратиме на оние луѓе со идеја. Тие има-
ле вистинска информација - работата била неморална и Бог 
не бил задоволен. Но не биле мудри во начинот на кој сакале 
да ја искористат информацијата. 

Вториот дел од ова е да разберете дека не можете на сите да 
им пристапите на ист начин. Морате да бидете во состојба да 
комуницирате на различни начини со различни луѓе.

Тоа ме доведува до третото орудие кое можеме да го кори-
стиме за да бидеме мудри како змии, а тоа е…

* Тактичност
Презентирање на вистинска информација на вистински 



10

мисионски проповеди

начин.
Можеби ги имате сите вистински информации за Исуса, но 

ако не можете да ги пренесете на начин кој покажува чувстви-
телност кон другите луѓе, вие ќе ги одбиете и ќе им биде многу 
потешко да ја препознаат вистината.

Знаете, кога ќе станеме возбудени поради нешто, склони 
сме да раскажуваме за тоа и убедени сме дека и сите останати 
ќе бидат исто толку возбудени како што сме ние.

Така и им раскажуваме за тоа и набрзо нешто сфаќаме. От-
криваме дека луѓето не само што не се возбудени поради тоа 
туку веќе и не сакаат да нё слушаат.

Ајде да преминеме на последниот дел од последната Исусова 
реченица во овие стихови, а тоа е „безопасни како гулаби“.

Мислам дека овде не треба да трошиме многу време, бидејќи 
оваа реченица зборува сама за себе.

Овде се работи за интегритет.
Кога донесуваме добра вест за Исуса, секогаш треба тоа да 

го правиме на начини кои се легални, етички и покажуваат 
почит.

Во светот постојат луѓе кои го користат евангелието за соп-
ствена корист и предизвикуваат презир кон Исусовата порака 
и кон Неговите следбеници.

Никој нека не може да ве осуди дека тоа што го работите го 
работите „под тезга“ или замаглено.

Не постои никаква причина луѓето да бидат таинствени 
кога им го проповедаат евангелието на луѓето.

На луѓето ќе им биде драго да слушаат за Исуса и не мора-
те да бидете „подмолни“ поради тоа. 

Бидете безопасни како гулаби сё додека ја носите добрата 
вест за Исуса.

Заклучок
На крајот на оваа препорака сакам да ви прочитам еден ци-

тат од еден новозаветен коментар: „Бидете мудри како змии“ 
зборува за разумот и умот. Да бидеме „безопасни како гулаби“ 

зборува за искреноста и за чистите намери. На Исусовите след-
беници им е потребно и едното и другото за да се подготват за 
битката која е пред нив. Тие не треба да се плашат од битката, 
туку кон неа треба да се однесуваат со интегритет.“

Ова е одличен заклучок.
Вистина е дека додека копнееме на другите да им зборуваме 

за простување на гревовите и небесниот дом кој им дава вера 
во Исуса, ќе наидеме на разни видови реакции кои ќе се про-
тегаат од возбудено прифаќање до насилно одбивање.

Тоа им се случило на учениците; ќе ви се случи и вам. Му се 
случило и на Исуса.

Но ако ја прифатите вистината дека со Божја помош, со овие 
три орудија - претпазливост, мудрост и тактичност - може-
ме да преминеме долг пат, помагајќи им на луѓето да го пронајдат 
вечниот живот.

Побарајте од Бога да ви даде орудија и храброст да ги кори-
стите за спасение на другите и на слава на Божјето царство.

Сабота, 5 декември 2026

ХРИСТОВИ ПРИНЦИПИ НА ЕВАНГЕЛИЗИРАЊЕ

Матеј 10,5-42.
„Исус ги испрати тие дванаесет и им заповеда говорејќи: Не 

одете по пат кон незнабошци, и не влегувајте во самарјански 
град; туку одете најнапред кај изгубените овци на Израелевиот 
дом. И, одејќи проповедајте и кажувајте дека се приближи цар-
ството небесно. Исцелувајте ги болните, воскреснувајте ги 
мртвите, очистете ги лепрозните, изгонувајте ги демоните; 
бесплатно добивте, бесплатно давајте. Не носете ни злато, ни 
сребро ниту бакар во вашите појаси; ниту торба за пат, ни две 
облеки, ни обувки, ни стап, зашто работникот ја заслужува 
својата маграда! А кога влезете во некој град или село, распра­
шајте се кој е достоен во него; и останете таму додека не отиде-
те од него. А кога ќе влезете во домот, поздравете го. И ако на-
вистина куќата биде достојна, вашиот мир ќе дојде на неа, ако 
ли не е достојна, тогаш вашиот мир ќе се врати кај вас! И ако 
некој не ве прими, ниту ги послуша вашите зборови, кога изле-
гувате од таа куќа или град истресете го правот од вашите нозе. 
Вистина ви велам дека полесно ќе и биде на Содомската и Го-
морската земја во судниот ден отколку на тој град. Ете, јас ве 
испраќам како овци меѓу волци; затоа бидете мудри како змии 
и безопасни како гулаби. Чувајте се од луѓето, зашто ќе ве пре-
даваат на судовите и ќе ве бичуваат во своите синагоги. Ќе ве 
изведуваат пред управителите и царевите, зареди мене, за све-
доштво на нив и на народите. А кога ќе ве предадат, не грижете 
се како или што ќе зборувате, зашто во оној час ќе ви биде да-
дено што треба да кажете; зашто не сте вие тие кои ќе зборува-
те, туку Духот на вашиот Татко ќе говори во вас. И братот ќе го 
предаде братот на смрт, и таткото- детето свое, и децата ќе ста-
нат против родителите и ќе ги убиваат. И ќе бидете намразени 
од сите заради Моето име; но, кој претрпи до крај тој ќе биде 
спасен. Кога ќе ве гонат од еден град, бегајте во друг; зашто ви-

стина ви велам, нема да ги обиколите израелевите градови до-
дека дојде Синот Човечки. Ученикот не е  поголем од учителот, 
ни слугата поголем од својот господар. Доста му е на ученикот 
да биде како неговиот учител и на слугата како неговиот госпо-
дар. Ако стопанот на куќата го нарекоа Велзевул, колку повеќе  
неговите домашни! Затоа не бојте се од нив; зашто нема ништо 
скриено, што не ќе се открие, ниту тајно што не ќе се дознае. 
Што ви говорам во темнина, кажете го во светлина; што ќе чу-
ете на уво, прогласете го од покривите. И не бојте се од оние кои 
го убиваат телото, а душата не можат да ја убијат. Туку бојте се 
од Оној, Кој може да ги погуби и душата и телото во пеколот. 
Не се продаваат ли две врапчиња за еден денар? Па ниедно од 
нив не паѓа на земјата без волјата на вашиот Татко. А вам ви се 
избројани дури и влакната на главата. И така не бојте се. Вие сте 
поскапи од многу врапчиња. И така, секој кој Ме признава Мене 
пред луѓето, ќе го признаам и Јас него пред Мојот Татко небе-
сен, а кој ќе се одрече од Мене пред луѓето и Јас ќе се одречам од 
него пред Мојот Татко небесен. Не мислете дека дојдов да доне-
сам мир на земјата.Не дојдов да донесам мир туку меч. Зашто 
дојдов да разделам човек од неговиот татко и ќерка од нејзината 
мајка, снаа од нејзината свекрва. И непријатели на човекот ќе 
бидат неговите домашни. Кој го љуби таткото или мајката повеќе 
од Мене, не е достоен за Мене; и кој не го земе својот крст и не 
оди по Мене, не е достоен за мене. Кој си ја чува својата душа, 
ќе ја изгуби; и кој ќе ја изгуби својата душа заради Мене, ќе ја 
најде. Кој ве прима вас, Ме прима мене, а кој Ме прима Мене Го 
прима Оној Кој Ме пратил. Кој прима пророк во име на пророк, 
ќе прими пророчка награда; и кој прима праведник во име на 
праведник ќе прими праведничка награда. Кој ќе напои еден од 
овие мали со чаша студена вода, зашто е ученик, вистина ви ве-
лам, нема да ја загуби својата награда.“  

Лесно е да се одреди дали нешто гори. Тоа ги пали другите 
материјали. Секој оган, кој не се шири постепено, ќе згасне. 
„Црквата без евангелизирање е противречен израз, исто како 
што е контрадикторен и изразот оган кој не гори“, рекол 

Ричард Нибур и со таа една реченица ја заклучил срцевината 
на либералната теологија. Ова покажува како и зошто многу 
цркви ја загубиле својата ревност кон евангелизмот.

1. Одете кај загубените овци. Сите Христови ученици се за-
нимаваат со некој вид на евангелска служба. Тие треба да ги ба-
раат и спасуваат оние кои се загубени. Христовите ученици 
истражуваат, прават стратегија и ја спроведуваат евангелската 
служба најнапред во своите Ерусалими, потоа во своите Јудеи, 
потоа во своите Самарии и сё до крајот на светот, за да помог-
нат и да допрат до сите 18.800 групи на луѓе на планетата (Дела 
1,8). Исус ни дал задача како христијани да настојуваме да ги 
вратиме загубените кај Бога преку помирувањето овозможено 
од Големиот Пастир. Учениците кои не се занимаваат со еван-
гелизам, живеат во непослушност на Господа. Уште полошо, 
учениците кои не се занимаваат со евангелизам, не живеат во 
согласност со својот идентитет како Христови следбеници. Исус 
рекол: „Зашто Синот Човечки дојде да го најде и спаси она што 
е загубено“ (Лука 19,10). Еангелизмот не е можност за Христо-
вите ученици, туку тоа е големиот налог даден од Исус. Ајде да 
бидеме решителни и сосредоточени на мисионската служба.

2. Проповедајте го Божјето царство. Царство буквално зна-
чи: „Подрачје на царско владеење“. Ние треба да ја проповеда-
ме вистината и да ги изнесеме предностите кои секој поединец 
ќе ги има ако го прифати Христа за свој личен Спасител и 
Господ. Објаснете им дека сё почнува со личната заедница со 
Христа, кој е единствената врата за небото. Пред луѓето да се 
согласат да се покорат на Христовата контрола, тие треба да се 
запознаат со Царот и Пастирот кој ги сака. Исус рекол: „Јас сум 
вратата; кој ќе влезе преку Мене, ќе се спаси и ќе влезе и ќе 
излезе и пасиште ќе најде“ (Јован 10,9). Сите треба да се свртат 
од било кој друг цар кој би претендирал да има контрола над 
нивниот живот. Единствениот вистински цар е Исус Христос. 
Кога им помагаме на луѓето да научат како да го бараат Божјето 
царство и Неговата правда, ќе видат дека сите нивни потреби 
ќе се исполнат преку Господовите благослови.

3. Бесплатно добивте, бесплатно дајте. Евангелизмот е из­
разување на преголема благодарност за она што Господ го на-
правил за нас преку Исуса Христа. Ние треба да извршуваме 
служба на мисионство и евангелизам со став на благодат. Не 
треба да сметаме дека нешто работиме затоа што тоа ни е да-
дено само како должност. Евангелизмот треба да потекнува од 
нашата љубов кон Бога и од благодарност за она што Господ го 
направил за нас. Треба да бидеме како четворицата губавци кои 
откриле богатство во логорот во 2. Царевите 7,9 и рекле: „Не 
работиме добро; ова е ден на добри гласови; а ние молчиме. Ако 
чекаме до зора, ќе нё стигне беззаконието. Затоа сега ајде да 
одиме и да му јавиме на царевиот дом“. 

Ако луѓето не ја проповедаат добрата вест за Христа, тие ќе 
бидат одговорни поради својот неуспех да го споделат лекот за 
гревот и вечниот живот преку спасоносната вера во Исуса 
Христа. Ќе има последици ако не ја проповедаме добрата вест 
што Исус ни ја доверил. 

4. Исполнувајте ги потребите. Исус рекол: „Болни исцелувајте, 
мртви подигајте, демони истерувајте“ (Матеј 10,8). Христос нё 
учи дека треба да ги исполнуваме физичките, емотивните, мен-
талните, општествените, култоролошките и духовните потреби 
на луѓето на кои им служиме. Џек Кемп, бивш конгресмен од 
Њујорк, еднаш му рекол на Лери Кинг во интервју за Си-Ен-Ен: 
„На луѓето не им е грижа колку знаете сё додека не дознаат кол-
ку се грижите“. Мисионерите во Африка сега жнеат голема жет-
ва на нови души, бидејќи пионерите организирале болници, 
училишта и засолништа за бездомните за да ги исполнат потре-
бите на луѓето во многу земји на африканскиот континент. Око-
лу 1800 година имало помалку од 10 милиони вистински 
христијани во Африка, а денес ги има околу 400 милиони пора-
ди семето на љубов кое го посеале раните пионери.

Илустрација: Еднаш Наполеон им рекол на своите војници 
да засадат дрвја долж улиците во Париз за да има ладовина за 
неговите војници. Еден од главните офицери рекол: „Можеби 
ќе бидат потребни 20 години додека тоа семе не стане големо 

дрво“. Наполеон застанал и рекол: „Па почнете веднаш, нема 
смисла уште да чекате“. Потребно е да почнеме таму каде што 
се наоѓаме - сега да го посееме семето на љубезност кое ќе ги 
исполни потребите на луѓето на кои им служиме. Бог ќе види 
дека се остварува Неговата волја ако едноставно веруваме и ги 
слушаме Неговите заповеди. 

5. Верувајте дека Бог ќе ве одржи. Исус рекол: „Не носете 
злато ни сребро ни бронза во своите појаси“ (Матеј 10,9). „А 
Мојот Бог да ја исполни секоја ваша потреба според славата на 
Своето богатство, во Исуса Христа“ (Филипјаните 4,19). Не-
кои луѓе се колебаат да се занимаваат со евангелизам, бидејќи 
мислат дека немаат доволно знаење, средства или емотивни 
сили. Тие треба да сфатат дека, кога напредуваме во Бога, не-
ма да ни недостига ништо што е добро.

Хадсон Тејлор, познат пионер-мисионер во Кина, рекол: „На 
Божјата волја, која ќе се исполни на Божји начин, нема да и не-
достига Божјата поддршка“. Божјата волја никогаш нема да ве 
одведе таму каде што Неговата благодат не може да ве сочува.

6. Работете со оние кои реагираат. Исус рекол: „А кога ќе вле-
зете во некој град или село, испитајте кој во него е достоен и 
останете таму додека не излезете“ (Матеј 10,11.12). Побарајте од 
Бога да ве води кон луѓето, заедниците и групите кои се заинте-
ресирани за вас и за вашата порака. Некои места ќе им одгова-
раат на некои евангелисти, но не и на други. Треба да сфатите 
дека многу пати луѓето ја отфрлаат пораката поради гласникот. 
Многу општествено-култоролошки воспитни точки треба да се 
надминат пред луѓето да ве прифатат вас и вашата порака. 
Секоја птица лета кон своето јато. Многу мисионери учат дека 
кога работат со помош на локалните евангелисти, тогаш се мно-
гу поуспешни, бидејќи локалните гласници се сметаат доверли-
ви и им се укажува поголема доверба поради нивниот јазик, оп-
штествени, култоролошки и образовни идентификации со слу-
шателите.

7. Заобиколете ги оние кои не реагираат. Исус рекол: „Ако 
некој не ве прими и не ги послуша вашите зборови, излезете 

од куќата или од оној град и истресете ја правта од своите но-
зе. Вистина ви велам: полесно ќе им биде на Содом и Гомор во 
денот на страшниот суд отколку на оној град“ (Матеј 10,14.15). 
Не го примајте лично одбивањето. Не ја примајте така и кри-
тиката, бидејќи многу луѓе реагираат од погрешни убедувања. 
Исус рекол: „Кој ве слуша вас, ме слуша Мене и кој се откажу-
ва од вас, се откажува од Мене; а кој се откажува од Мене, се 
откажува од Оној кој Мене ме испрати“ (Лука 10,16). Оние кои 
ве отфрлаат, предајте му ги на Господа, бидејќи Тој е во состојба 
да го направи за нив она што е најдобро и праведно, во Него-
во време и на Негов начин.

8. Очекувајте спротивставување. Исус рекол: „Чувајте се од 
луѓето; бидејќи тие ќе ве предадат на судовите.“ Ова покажу-
ва дека ќе постои спротивставување и од страна на светот, како 
и меѓу религиозните луѓе. Треба да го подготвиме нашиот ум 
и нашето срце да бидеме силни во Господа и во силата на 
Неговата моќ. „Затоа земете го сето Божје оружје, за да може-
те да се браните во зол ден и така да се одржите“ (Ефесјаните 
6,10-18). Можеме да бидеме сигурни дека ќе бидеме во состојба 
да надвладееме какво било спротивставување, како што ни е 
кажано: „Не дај да те надвладее злото туку надвладеј го злото 
со добро“ (Римјаните 12,21).

9. Не плашете се. Стравот е веројатно главна причина за-
што луѓето не се занимаваат со евангелизам. Се плашат што 
би можеле да помислат, да кажат или да направат другите луѓе. 
Исус рекол: „Не плашете се од оние кои го убиваат телото, а ду-
шата не можат да ја убијат; туку плашете се од Оној кој може 
и душата и телото да ги погуби во пеколот“ (Матеј 20,28). Го-
сподовиот страв е голем противотров за стравот од луѓето. Да-
вид напишал: „Бојте се од Господа, зашто нема скудност за оние 
што се бојат од Него“ (Псалм 34,9).

10. Очекувајте го неочекуваното. Исус рекол: „Не мислете 
дека Јас дојдов да донесам мир на земјата; не дојдов да донесам 
мир туку меч. Дојдов да го разделам синот од неговиот татко и 
ќерката од нејзината мајка и снаата од нејзината свекрва. И 

непријатели на човекот ќе му станат неговите домашни (Матеј 
10,34-36). Некои од луѓето за кои мислиме дека ни се сојузници, 
на крајот можат да се противат на приоритетот што им го да-
ваме на Божјите цели во нашиот живот.

11. Резултатите не се наша одговорност. Знајте дека одго-
ворност на секоја личност е лично да поверува во Христа како 
свој Спасител. Луѓето не ве отфрлаат вас туку Го отфрлаат 
Христа и Неговата порака, а тоа е нивна одговорност. Исус ре-
кол: „Вистина ви велам, полесно ќе им биде на Содом и Гомор 
во денот на страшниот суд отколку на оној град“ (Матеј 10,15). 
Судот ќе дојде на сите кои го отфрлаат Христа и евангелието 
за Неговото царство. Павле напишал: „Секој од нас ќе даде од-
говор на Бога за себе“ (Римјаните 14,12). „Ако е можно, колку 
што стои до вас, имајте мир со сите луѓе. Не бидете одмаздoљу­
биви туку бидете љубезни, бидејќи стои напишано: Моја е од-
маздата, Јас ќе вратам, вели Господ“ (Римјаните 12,19.20).

12. Кога прогонството ќе стане неиздржливо, бегајте. Исус 
рекол: „А кога ќе ве избркаат од еден град, бегајте во друг“ 
(Матеј 10,23). Ние треба да имаме мир со сите луѓе, колку што 
зависи од нас. Но можеби ќе дојде време кога прогонството ќе 
биде толку силно што најдобро ќе биде да побегнеме во друго 
подрачје каде што ќе имаме друга можност да помогнеме  
Божјето царство да напредува во квалитет и квантитет. По-
времено е најдобро да се повлечете за да можете да живеете и 
да се борите во добрата борба некој друг ден, отколку да умре-
те и да станете емотивно и духовно поразени во некоја заед-
ница или служба. Секој од нас мора да одлучи онака како што 
Божјиот Дух го води, за да знаеме да се повлечеме навреме, 
бидејќи сите имаме различни нивоа на толеранција кон 
непријателството.

13. Изнесете ја пораката. Наша работа е да ја изнесеме по-
раката на евангелието, а не да се грижиме за резултатите. Пре-
многу луѓе се колебаат да го споделат евангелието, бидејќи се 
плашат дека нема да стекнат обратеници. Во основа, ние тре-
ба да веруваме и да ја слушаме Божјата заповед да одиме и да 
го проповедаме евангелието без оглед на тоа дали пораката ќе 

биде примена. Бил Брајт, основач и бивш претседател на орга­
низацијата Кампус Крусејд, вели: „Евангелизмот е проповедање 
на Христовото евангелие во силата на Духот и препуштање на 
резултатот на Бога“. Добриот келнер го изнесува јадењето од 
кујната и го послужува на масата,  без да ги меша состојките. 
Треба да бидеме добри повереници на евангелието. 

14. Урамнотежено расудувајте кому ќе му ја објавите ве-
ста. Ние треба да продолжиме да ја проповедаме веста на оние 
кои се подготвени да слушаат. Но Исус рекол: „Не давајте им 
го она што е свето на кучињата; ниту фрлајте ги своите бисери 
пред свињите, за да не ги изгазат со своите нозе и, да се вратат, 
и да ве раскинат. Молете и ќе ви се даде, барајте и ќе најдете; 
чукајте и ќе ви се отвори“ (Матеј 7,6.7). Сфатете дека постојат 
некои луѓе кои треба да ги одбегнуваме, зашто тие ќе ги упо-
требат нашите зборови против нас. Бидете мудри како змии и 
безопасни како гулаби. Барајте од Господа да ви даде мудро 
расудување за да знаете со кого можете да ја споделите висти-
ната. Во меѓувреме „да свети вашата светлина пред луѓето, за 
да ги видат вашите добри дела и да го слават вашиот Татко Кој 
е на небото“ (Матеј 5,16).

15. Дајте им на другите евангелисти. Исус рекол: „Кој ќе 
напои еден од овие мали само со чаша студена вода, зашто е 
ученик, вистина ви велам, никако нема да ја загуби својата 
награда.“ (Матеј 10,40-42). Направете сё што можете за да ги 
поддржите евангелистите и оние кои ги организираат црквите 
во нашата земја, како и ширум светот. Тоа се оние кои треба 
да ги поддржуваме на секој начин, затоа што треба да се изврши 
Христовиот голем налог (Дела 1,8; Матеј 28,18-2-; Марко 16,15; 
Јован 20,21; Лука 24,46-48).

Заклучок: 
Дали ја извршувате работата како евангелист? Кога Бог ќе 

ви ја отвори вратата, дали влегувате или одите по друг пат? 
Каква е вашата реакција на Павловите зборови „Како ќе слуш-
нете без проповедник?“ Што ќе направите во врска со своите 
мисионски одговорности?

